
SHARQ MUTAFAKKIRLARINING SHAXS EMOTSIONAL BARQARORLIGI

xususidagi qarashlari
Kamolova Shirinoy Usarovna
JDPU umumiy psixologiya kafedrasi katta o‘qituvchisi
Xudoyqulova Gavhar Sulton qizi
Pedagogika va psixologiya mutahassisligi 2-bosqich magistri

Annotatsiya: Ushbu magqola bugungi kunning dolzarb masalalaridan bo‘lib, sharq
mutafakkirlarining shaxs emotsional barqarorligi xususidagi qarashlari masalasiga
garatilgan. Shuningdek axloqiy tarbiyani rivojlantirishda umuminsonity qadriyatlardan
foydalanish masalalart o‘rgnilgan.

Kalit so‘zlar: Xisstyot, emotsiya, emotsional barqarorlik, xarakter, tarbiya, axloq,
axloqiy pedagog, tafakkur, dunyoqarash, milliy-madaniyat, urf-odat, odob-axloq, axlogry
fazilat.

O‘zbekiston taraqqiyotining hozirgi bosqichida shaxsning ilg‘or dunyoqarashi va
inson madaniyatini shakllantirish katta ahamiyat kasb etmoqda.

Chunki bilimdonlikka, o‘ylab fikrlashga, donolikka intilmagan shu sifatlardan uzoq
bo‘lgan inson to‘laqonli shaxs bo‘lib shakllana olmaydi.

Hozirgi davr talabi ma’naviy jihatdan yetuk har tomonlama bilimdon, mustaqil
fikrlovchi shaxsni shakllantirish bo‘lib, bu muammo shaxsga beriladigan ta’lim-tarbiya
jarayonida ham amalga oshirilishi mumkin.

Shaxsning ma’naviy yetukligi, bilimi, zehnliligi kabilar ham aynan shu ta’lim-
tarbiya jarayonida namoyon bo‘ladi. Shunday ekan, ta’lim-tarbiya jarayonida
yoshlarda odoblilik, muomala madaniyati, teran fikrlilik, hozirjavoblik, ta’sirchanlik
sezgirlikni shakllantirish,har qanday muammo va masalaga to‘g‘ri yondashishda
o‘zining emotsional holatini to‘g‘ri boshqara olishga wurgatish va rivojlantirish
muhimdir.

Inson wuning har tomonlama uyg‘un kamol topishi va farovon shaxs
manfaatlarini ruyobga chiqarishning sharoitlarini va ta’sirchan mexanizmlarni yaratish,
eskirgan tafakkur va ijtimoiy xulq-atvorning andozalarini o‘zgartirish respublikada
amalga oshirilayotgan islohotlarning asosiy magqsadi va harakatlantiruvchi kuchidir.
Xalgning boy intellektual merosi va umumbashariy qadriyatlar asosida zamonaviy,
madaniy, iqtisodiy, fan va texnika texnologiyalarning yutuqlari asosida kadrlar
tayyorlashning mukammal tizimini shakllantirish O‘zbekiston taraqqiyotining muhim
shartidir.

Ma’naviy-ma’rifiy hayotimizda ham o'lkan o‘zgarishlar ro‘y bermoqda. Bunday
o‘zgarishlar yoshlarni barkamol inson qilib tarbiyalash masalasi har qachongidan ham

dolzarbligini asoslaydi.

Yoshlarni yuksak his-tuyg‘ularga ega, barkamol shaxs sifatida tarbiyalash
yo‘lida, o‘tmishdan bizga nasib etgan inson tafakkurining durdonalarini, ya’ni ulug’
mutafakkirlarimizning ilg‘or fikrlarini o‘rganish — muhim ahamiyatga ega bo‘lgan
zamon talabidir. Chunki ularning ilm-ma’rifat va ta’lim-tarbiya sohasidagi benazir
fikrlari, barkamollik sari yo‘naltiruvchi g‘oyalari bugungi umumbashar taraqqiyot
uchun, yoshlarning hamma narsaga qiziquvchan, izlanuvchan idroklari uchun
sayqaldek bebaho xazinadir.

Ana shu xazinadagi eng sara javohirlari - beshak Sharqning butun olamga
dong‘i taralgan olimu-ulamolari, fozilu-fuzalolari desak yanglishmagan bo‘lamiz. Komil
insonni tarbiyalash va ularning ma’naviyati va aqliy qobiliyatini to‘g‘ri tarbiyalash
masalasi sharq mutafakkirlari Abu Rayhon

Beruniy, Abu Nasr Forobiy, Abu Ali ibn Sino, Husayn Voiz Koshifiy, Alisher

Navoiy, Abdulla Avloniylar tomonidan o‘rganilgan. Inson va uning kamolotiga
xizmat qiluvchi qomusiy ta’limot Abu Nasr Forobiy (873-950 y.) asarlarida oz izchilligi
va mukammalligi bilan hozirgi davrgacha o‘z kuchini, haqqoniyligi, dolzarbligi va
ahamiyatini yo‘qotmagan. Forobiyning inson va uning psixikasiga doir, 0‘z zamonasiga
nisbatan progressiv fikrlari: “Fozil odamlar shahri” , “Masalalar mohiyati”, “Falsafiy
savollar va ularga javoblar”, “Jism va aksidensiyalarning shakllarga qarab bo‘linishi”,
“Sharhlardan”, “Hikmat ma’nolari”, “Aql ma’nolari haqida™ kabi qator asarlarida keng
bayon etilgan. Forobiyning inson va uning psixikasiga doir, oz zamonasiga nisbatan
progressiv fikrlari: “Fozil odamlar shahri” , ““Masalalar mohiyati”, “Falsafiy savollar va
ularga javoblar”, “Jism va aksidensiyalarning shakllarga qarab bo‘linishi”,
“Sharhlardan”, “Hikmat ma’nolari”, “Aql ma’nolarihaqida” kabi qator asarlarida keng
bayon etilgan. Forobiy inson va hayvon psixikasi o‘rtasidagi farqni o‘z zamonasining
ilmi darajasida to‘g‘ri tushungan va hozirgi psixologiya ilmi tomonidan o‘rganilayotgan
deyarli barcha ruhiy jarayonlar to‘g‘risida anchagina mukammal tasavvurga ega
bo‘lgan. Hayvon va inson psixikasida, ma’lum jihatdan umumiylikka ega bo‘lgan va
ularni keskin farq qildirib turuvchi ma’lum xususiyatlar, psixik jarayonlarning asosiy
turlarini talqin etgan.

Forobiy “Ilm va san’atning fazilatlari” risolasida barcha psixik jarayonlarni
quvvatlar deb nomlab, ularni ikki katta: tashqi va ichki quvvatlar guruhiga ajratgan.
Tashqi quvvatlarga, bevosita tashqi ta’sir natijasida, odamning tashqi organlari bilan
bog‘liq bo‘lgan beshta sezgi organlari orqali vujudga keluvchi quvvatlarni kiritadi.

Ularning hammasini Forobiy «Quvvai hissiya», ya'ni «his etish, sezish quvvati»
deb atab, hissiy bilish qismlari sifatida qaraydi va ularni insonga ham, yuqori
darajadagi hayvonga ham xos ekanligini qayd qiladi. Tashqi organlarga bevosita bog‘liq
bo‘lmagan, tashqaridan olingan obrazlar asosida ichki psixik jarayonlar natijasida
vujudga keladigan quvvatlarni esa ichki quvvatlar deb nomlagan. Bularning qatorida
his-tuyg‘u ham o‘z o‘rniga egadir:

1. Xotira-tasavvur quvvati — «quvvai mutaxaynila».

438
PAGE



* INNOVATIVE DEVELOPMENTS AND RESEARCH IN EDUCATION *
International scientific-online conference

CANALDA CANALDA

2.Hayol quvvati — «quvvai hayoliyya».

3. Hissiyotlar, his-tuyg‘u quvvati — «quvvai naz’iyya».

4. Nutq quvvati — «quvvai notiga»

5. Quvvai notiqa ichida mantiqiy fikrlash quvvati — «Quvvai fikriyya».

Mutafakkir tashqi besh sezgi va xotiraning hayvonda ham mavjudligini, xayol

qilish va so‘zlash, fikr yuritish, aql quvvatini faqat insongagina xosligini
ta’kidlaydi. Tashqi sezgilar vositasida bilish bilan aqliy bilish o‘rtasidagi tafovutga
Forobiy alohida e’tibor beradi. Uning ta’kidlashicha, tashqi sezgilar narsalarning
konkret xossalarini, obrazlarini bevosita aks ettiradi-yu, ammo uni bir butun holda
ma’nosi, mohiyati bilan bilib ololmaydi. Bu vazifani fikr qilish bajaradi.

Hozirda hissiyot, emotsiya deb mnomlanuvchi kechinmalar, mutaffakkir
tomonidan — qalb affektlari deb nomlanib, ularning turlari “Baxt-saodatga erishuv

yo‘llari haqgida risola”da kengroq berilgan. Shu bilan birga, ushbu hissiyotlar
Forobiyning ta’kidlashicha, baxtga, komillikka eltuvchi uch vaziyatdan biri
sifatida
keltirilgan:
“Insonning maqsadi — baxtga erishmoqlik, chunki bu komillik
nishonasidir. Ammo, inson maqtov yoki dakkiga sabab bo‘luvchi vaziyatlarda
baxtga erisholmaydi. U barcha vaziyatlar jamuljam bo‘lganida baxtga erishadi.

Birinchisi — bu odam tana a’zolaridan foydalanish uchun kerak bo‘lgan

harakatlardir, masalan, turish, o‘tirish, ovqatlanish, ko‘rish, eshitish uchun.

Ikkinchisi — qalb affektlari — ehtiros, g‘azab, lazzatlanish, quvonch, qo‘rquv,
g‘amg‘ussa, rashk, achinish.

Uchinchisi esa — sog‘lom fikr yuritishdir. Bu fazilat,

insonga butun umri davomida yoki paytiga xosdir” deb fikt yuritgan.

Forobiy o‘zining bir qator asarlarida hissiy bilish va aqliy bilishning barcha
bosqichlari o‘zaro uzviy bog‘liqlikda keltirishidan tashqari, hissiy bilish va aqliy bilish
uchun xizmat qiluvchi ruhiy jarayonlarning har biriga ham alohida-alohida tavsif
bergan.

So‘z mulkining sultoni bo‘lmish Navoiyning ushbu misralaridan, o‘zimizga juda
ko‘p ma’no chiqarsak bo‘ladi. Haqiqatda, hayotimiz davomida biz uchratgan

yuksak fazilatli insonlar haqida faxrlanib gapiramiz, ularni uchratganizda yoki
xotirlaganimizda xursand bo‘lamiz.

Ammo, Navoiy aytganidek boshqalarning yuksak fazilatlari, bu ularning
farzandi, ya’ni bu wularning komillik sari sa’iharakatlarining natijasi, ularning
yutuqlaridir. Biz ham, ulardan ibrat olgan holda, inson o‘z farzandini o‘stirib, voyaga
yetkazish jarayonida bo‘lganidek, o‘zining “Men”i, xulq-atvori, hissiyotlari va
tuyg‘ularini jonkuyarlik bilan o0‘z-0‘zini nazorat qilish, anglash, ta’lim berish,
tarbiyalash, tanqid qilish yoki rag‘batlantirish kabilarni nechog‘lik shakllantira olsa,

mevasi ham shunchalik totli bo‘ladi.

Ushbu g*azalning o‘zida, Navoiy, inson o‘z-o0‘zini tarbiyalash yo‘lida, nafsni
dushman deb bilish, hayvoniy hissiyotlar, hamda salbiy his-tuyg‘ularni tiyishga
chaqiradi. O‘z-o‘zni tarbiya qilish bilan yuksak his-tuyg‘ularni shakllantirishga
yo‘l-yo‘riq berish bilan birga, buyuk murabbiy bobokalonimiz, bu yo‘lni bosib
o‘tish, insondan ruhan kuchli bo‘lishni talab etishi bilan birga, kamtarlikda
me’yorni ham bilish kerakligini uqtiradi.

A.Navoiy asarlarida salbiy hissiyotlar og‘ushida amalga oshirilgan

xattiharakatlar, o‘z navbatida salbiy his-tuyg*ularni paydo bo‘lishiga, go‘zal
tuyg‘ularga boy, ma’nan yo‘g‘rilgan sa’i harakatlar, fazilatlar esa, o‘z navbatidan
shunday bitmas-tuganmas ham jismoniy, ham ma’naviy boylikka olib kelishi
borasida ham go‘zal satrlarni ko‘plab uchratamiz.

Shaxs xarakterining emotsional barqarorlik xislatlarining shakllanishini
davomida psixologiyada ko‘plab ma’lumotlar keltirilgan. Emotsional barqarorlik
xislatlarining inson xarakterida ko‘zga tashlanadigan xususiyatlar bilan bog‘lab
tushuntiriladi. Psixologiyada irsiyat bilan xarakterining munosabati to‘g‘risida
xilma-xil qarashlar mavjuddir (Krechmer, Sheldon va boshqalar).

Aksariyat psixologlarning e’tirof etishlaricha, organizmning nasliy xususiyatlari
xarakter xislatlarining paydo bo‘lishidagi shartlaridan biri hisoblanadi, xolos. Ma’lumki
xarakter xususiyatlari irsiyatning biologik qonuniyatlari bilan emas, balki ijtimoiy
qonuniyatlar tavsiflanadi. Ushbu masalani irsiyatga bog‘lab tushuntirishi gomozigota
egizaklarni o‘rganish orqali inkor qilinadi, chunki ularning nasliy xususiyatlari aynan
bir xildir. Ular temperament xususiyatlari bo‘yicha tubdan o‘xshash bo‘lsalarda lekin
xarakter xislatlariga ko‘ra bir-biridan keskin farq qildilar.

Shuning uchun xarakterning shaxs turmush sharoitiga bog‘liqligini:

a)uning fiziologik asosi sham, b) tashqi taassurotlar tizimi tufayli vujudga
keladigan shartli reflektor funksional holati ham tasdiqlaydi.

Xarakter tarkib topishi muayyan qonuniyatlar ta’sirida amalga oshadi.
Xarakterning har bir xislati shaxs munosabatlariga bog‘liq bo‘lsa ular o‘z
navbatida ijtimoiy munosabatlar bilan belgilanadi.

Nasliy xususiyatlari bir xil egizaklarda turlicha ijtimoiy muhitda har xil
xarakter xislatlari shakllanadi. Shu sababdan ijtimoiy tizimni tavsiflovchi keng ijtimoiy
munosabatlar shaxsning ijtimoiy tipik xususiyatlarigina emas, balki xarakterning
individual xususiyatlari (xislatlari) tarkib topishiga ham katta ta’sir o‘tkazadi.

Ijtimoiy munosabatlarga bevosita yoki bilvosita bog‘liq tarzda, oilada,

bolalar va mehnat jamoalarida hayrixoxlik, o‘rtoqlik, o‘zaro yordamlashish,
hamkorlik yoki, aksincha, johillik, zolimlik, badjahillik kabi shaxslar aro
munosabatlar tarkib topa boshlaydi. Oilaviy muhit, undagi shaxslararo
munosabatlar, farzanlarning miqdori, yoshidagi farqi, nizoli vaziyatlar ko‘rinishi,

ota-ona munosabatiga asoslangan holda xarakterning o‘ziga xos xususiyatlari

shakllanadi.

